
 

 

Б О С Н А  И  Х Е Р Ц Е Г О В И Н А  

Б р ч к о  д и с т р и к т  Б о с н е  и  Х е р ц е г о в и н е  

ФОНД ЗДРАВСТВЕНОГ ОСИГУРАЊА 

Управни одбор/вијеће 

B O S N A  I  H E R C E G O V I N A  

B r č k o  d i s t r i k t  B o s n e  i  H e r c e g o v i n e  

FOND ZDRAVSTVENOG OSIGURANJA 

Upravni odbor/vijeće 
Вука С. Караџића 4, 76100 Брчко дистрикт БиХ, тел. +387 49 211 102; 216 344, факс 216 115, ИБ 4600222830003:  

Vuka S. Karadžića 4, 76100 Brčko distrikt BiH, tel. +387 49 211 102; 216 344, faks 216 115, IB 4600222830003:  

web: www.fzobrcko.ba, e-mail: fzobrcko1@teol.net,  

                                                                                                                       
Broj: 015-180/7-UO-113/19             

Brčko, 25.09.2019. godine  

                                                                       

Upravni odbor Fonda zdravstvenog osiguranja Brčko distrikta BiH na osnovu člana 13 stav (1) tačke 

a) i b) Statuta Fonda zdravstvenog osiguranja Brčko distrikta BiH („Službeni glasnik Brčko distrikta 

BiH“, broj: 17/07, 1/08, 3/15, 7/15, 41/16, 42/17 i 50/18), člana 20, 21 i 22 Zakona o zdravstvenom 

osiguranju Brčko distrikta BiH („Službeni glasnik Brčko distrikta BiH“, broj: 1/02, 7/02, 19/07, 2/08 i 

34/08) i člana 27 i 29 Odluke o utvrđivanju osnovnog paketa zdravstvenih usluga iz obaveznog 

zdravstvenog osiguranja („Službeni glasnik Brčko distrikta BiH“, broj: 33/12), na 30. redovnoj 

sjednici, održanoj dana 25.09.2019. godine, donosi 

 

 

O D L U K U 
O UTVRĐIVANJU PRAVA NA FINANSIRANJE NABAVKE LIJEKOVA OSIGURANIM 

LICIMA FONDA ZDRAVSTVENOG OSIGURANJA U SPECIFIČNIM SLUČAJEVIMA 

 

I OPŠTE ODREDBE 

 

Član 1. 

Ovom odlukom utvrđuje se pravo na finansiranje lijekova na teret sredstava Fonda 

zdravstvenog osiguranja Brčko distrikta BiH (u daljem tekstu: Fond) u specifičnim slučajevima, kada 

se pravo na finansiranje lijeka ne može ostvariti u redovnoj proceduri, iz objektivnih i utvrdivih 

razloga, kao i način i postupak za ostvarivanje istog. 

 

 

II LIJEKOVI SA DODATNE LISTE LIJEKOVA 

 

Član 2. 

U slučaju kada, nakon okončanja postupka javnih nabavki lijekova sa Dodatne liste lijekova za 

tekuću kalendarsku godinu, postoje lijekovi za koje nije dobijena nijedna ponuda, odnosno nije 

ugovorena isporuka tih lijekova za potrebe osiguranih lica Fonda, pokreće se novi postupak javnih 

nabavki sa ciljem nabavke predmetnih lijekova, u roku od 15 radnih dana po okončanju prethodnog 

postupka. U slučaju da se traženi lijekovi ne nabave ni u drugom postupku javnih nabavki, postupak se 

ponavlja na isti način. 

 

Član 3. 

(1) Ukoliko postoji opravdana potreba za odobravanje nabavke lijekova sa Dodatne liste lijekova 

osiguranim licima Fonda, za koje nije dostavljena nijedna ponuda, odnosno za koje nije zaključen 

ugovor o isporuci ili je postupak nabavke u toku, osigurano lice može, izvršiti nabavku predmetnog 

lijeka, isti platiti vlastitim sredstvima, te se obratiti Fondu zahtjevom za povrat utrošenih novčanih 

sredstava. 

(2) Obradu zahtjeva za povrat novčanih sredstava iz stava (1) ovog člana vrši Služba za 

zdravstvenu zaštitu Fonda na način da kompletira potrebnu medicinsku dokumentaciju, a iz 

relevantnih izvora u Bosni i Hercegovini ili zemljama okruženja ili drugim zemljama utvrdi cijenu 

predmetnog lijeka, ukoliko je isto moguće, te tako kompletiran spis dostavlja Komisiji za lijekove 

Fonda radi davanja stručnog mišljenja. 

mailto:fzobrcko1@teol.net


(3) Ukoliko je moguće utvrditi cijenu lijeka iz više izvora, cijena po kojoj se vrši finansiranje 

lijeka je niža uporedna cijena. 

(4) Ukoliko nije moguće utvrditi cijenu predmetnog lijeka, predmet se uz tu konstataciju dostavlja 

Komisiji za lijekove Fonda, radi davanja stručnog mišljenja. 

(5) Nakon davanja mišljenja, Komisija za lijekove Fonda kompletan spis dostavlja Upravnom 

odboru Fonda, radi odlučivanja po zahtjevu osiguranog lica. 

 

 

III   LIJEKOVI KOJI SE NE NALAZE NA LISTAMA LIJEKOVA FONDA 

 

Član 4. 

(1) U slučajevima kada osigurana lica Fondu podnesu zahtjev za naknadu novčanih sredstava 

utrošenih za nabavku lijekova koji se ne nalaze na Dodatnoj listi lijekova niti na Esencijalnoj listi 

lijekova, a koje se finansiraju na teret sredstava Fonda, obradu ovakvog zahtjeva vrši Služba za 

zdravstvenu zaštitu Fonda na način da kompletira potrebnu medicinsku dokumentaciju, a iz 

relevantnih izvora u Bosni i Hercegovini ili zemljama okruženja ili drugim zemljama utvrdi cijenu 

predmetnog lijeka. 

(2) Ukoliko je moguće utvrditi cijenu lijeka iz više izvora, cijena po kojoj se vrši finansiranje 

lijeka je niža uporedna cijena. 

(3) Kompletiran zahtjev se dostavlja Prvostepenoj komisiji za utvrđivanje prava na zdravstvenu 

zaštitu van ugovornih zdravstenih ustanova sa područja Brčko distrikta BiH, radi davanja mišljenja o 

opravdanosti liječenja predmetnom terapijom. Nakon davanja mišljenja navedene komisije, kompletan 

predmet se dostavlja Komisiji za lijekove Fonda, radi davanja stručnog mišljenja. 

(4) Ukoliko nije moguće utvrditi cijenu predmetnog lijeka, predmet se uz tu konstataciju dostavlja 

komisijama Fonda iz stava (3) ovog člana, radi davanja stručnog mišljenja. 

(5) Nakon davanja mišljenja komisija iz stava (3) ovog člana, Komisija za lijekove Fonda 

kompletan spis dostavlja Upravnom odboru Fonda, radi odlučivanja po zahtjevu osiguranog lica. 

 

 

IV OSTALI SLUČAJEVI 

Član 5. 

U ostalim specifičnim slučajevima, koji se odnose finansiranje nabavke lijekova, izvan redovne 

procedure propisane aktima Fonda, o zahtjevu osiguranih lica odlučuje Upravni odbor Fonda, nakon 

davanja stručnog mišljenja nadležne komisije Fonda. 

 

 

V  PRELAZNE I ZAVRŠNE ODREDBE 

 

                       Član 6. 

(1) Zahtjevi za finansiranje nabavke lijekova obuhvaćenih ovom odlukom, podnešeni prije 

stupanja na snagu ove odluke, a po kojima nisu donešene konačne odluke, podpadaju pod primjenu 

ove odluke. 

(2) U slučaju kolizije pojedinih odredbi ove odluke i drugih akata Fonda kojima se uređuje ova 

oblast, primjenjuju se odredbe ove odluke. 

 

           Član 7. 

Ova odluka stupa na snagu danom donošenja. 

 

DOSTAVITI:     

1. Direktor Fonda  PREDSJEDNIK UPRAVNOG ODBORA 
2. Šefovima Službi (3x) 

3. Internom kontroloru 

4. Internet stranica Fonda 

5. Arhiva 

                   

 

Dr. mr. sci. Zoran Tošić, s.r. 

 


